
 
 
 
 
 
 
 
 
 
 
 
ᑭᒡᒍᓯᐅᔪᑦ ᐅᓂᒃᑳᓕᐊᓄᑦ ᕿᒥᕐᕈᔭᐅᔾᔪᑎᕕᓂᖏᓐᓄᑦ 2013-2014−ᒧᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ, 2015-2016−ᐱᓕᕆᐊᒃᓴᓄᑦ 

ᐸᖕᓇᐅᑎᖏᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᖃᐅᔨᓴᖕᓂᖕᒧᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᑭᒃᑯᓕᒫᓄᓪᓗ 

ᑮᓇᐅᔭᖏᓐᓄᑦ 

ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᑲᑎᒪᔨᕋᓛᑦ ᖃᐅᔨᓴᖕᓂᖕᒧᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᑭᒃᑯᓕᒫᓄᓪᓗ 

ᑮᓇᐅᔭᖏᓐᓄᑦ 

ᒪᓕᒐᓕᐅᕐᕕᒃ ᓄᓇᕗᒻᒥᑦ 

ᑎᑎᖅᑲᒃᑯᕕᐊ 1200 

ᐃᖃᓗᐃᑦ, ᓄᓇᕗᑦ  

X0A 0H0 

 

ᐊᐃᖓᐃ ᐊᕐᓇᒃᑲᖅ: 

 

ᒪᓕᒃᖢᒍ ᒪᓕᒋᐊᓕᒃ 91(5) ᒪᓕᒋᐊᓖᑦ ᒪᓕᒐᓕᐅᕐᕕᖕᒥᑦ ᓄᓇᕗᒻᒥᑦ, ᐊᓕᐊᓇᐃᒍᓱᒃᐳᖓ 

ᑭᐅᔭᕆᐊᒃᓴᖅ ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᖏᑦ ᐅᑯᓄᖓ ᑲᑎᒪᔨᕋᓛᑦ ᖃᐅᔨᓴᖕᓂᖕᒧᑦ ᒐᕙᒪᒃᑯᑦ 

ᐊᐅᓚᔾᔪᑎᖏᓐᓄᑦ ᑭᒃᑯᓕᒫᓄᓪᓗ ᑮᓇᐅᔭᖏᓐᓄᑦ ᓄᕕᐱᕆ 2, 2015 ᐅᓂᒃᑳᓕᐊᑦ 

ᕿᒥᕐᕈᔭᐅᓂᖏᓐᓄᑦ 2013-2014−ᒧᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᑦ, 2015-2016−ᒧᑦ ᐱᓕᕆᐊᒃᓴᓄᑦ 

ᐸᖕᓇᐅᑖᓂᑦ 2012-2017−ᒧᓪᓗ ᐅᐸᓗᖓᐃᔭᐅᑎᓄᑦ ᐸᖕᓇᐅᑎᒋᔭᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᓐᓄᑦ (ᑲᑎᒪᔨᕋᓛᑦ ᐅᓂᒃᑳᖏᑦ). ᒐᕙᒪᒃᑯᑦ ᖁᔭᓕᕙᖏᑦ ᐃᓚᒋᔭᐅᔪᑦ ᑲᑎᒪᔨᕋᓛᓄᑦ 

ᐱᒻᒪᕆᖕᓂᑦ ᐱᓕᕆᐊᖃᖕᓂᖏᓐᓂᒃ ᐊᑑᑎᖃᑦᑎᐊᕐᑐᓂᒡᓗ ᖃᐅᔨᓴᖕᓂᖕᓂᑦ ᑎᑎᖅᑲᐃᑦ ᓴᖅᑭᑕᐅᔪᑦ 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᓐᓂᑦ.   

 

ᑖᒃᑯᐊ ᒐᕙᒪᒃᑯᑦ ᕿᒥᕐᕈᓚᐅᖅᐳᑦ ᐃᓱᒪᒃᓴᖅᓯᐅᑦᑎᐊᓚᐅᖅᖢᑎᒡᓗ ᑲᑎᒪᔨᕋᓛᑦ ᐅᓂᒃᑳᓕᐊᖏᓐᓂᑦ 

ᐃᓗᐃᑦᑑᓪᓗᓂ ᑖᒃᑯᓄᖓᓗ ᑲᑎᒪᔨᕋᓛᑦ ᖃᓄᐃᓕᐅᕈᑕᐅᖁᔭᖏᓐᓂᑦ. ᑖᒃᑯᐊ ᒐᕙᒪᒃᑯᑦ 

ᖃᓄᐃᓕᐅᕈᑕᐅᖁᔭᖏᑦ ᐊᔾᔨᒌᖑᒋᕙᖏᑦ ᐱᓕᕆᐊᑦ ᐱᕚᓪᓕᖅᑎᓪᓗᒋᑦ ᒐᕙᒪᑦᑕ ᐱᓇᓱᐊᖅᑕᖏᓐᓂᑦ 

ᓯᕗᒧᑦ ᐊᑉᓗᖅᑕᒃᑯᑦ “ᐊᔭᐅᖅᑐᐃᖁᓪᓗᒋᑦ ᐃᑲᔪᖅᑐᐃᓗᑎᒡᓗ ᐱᕙᓪᓕᐊᔪᓕᕆᓂᖕᓂᑦ ᐱᒋᐊᖅᑕᐅᔪᑦ 

ᐱᕈᖅᐸᓪᓕᐊᔪᑦ ᐱᓪᓗᐊᑕᐅᓕᕐᓗᓂᓗ ᓇᓗᓇᐃᔭᖅᓯᒪᔪᓂᑦ ᐅᑯᓇᓂ ᐱᔭᒃᓴᐅᔪᓂᑦ, ᐃᓚᓕᐅᑎᓪᓗᒋᑦ 

ᐊᖑᓇᓱᖕᓃᑦ, ᓴᓇᐅᒐᓕᕆᓃᑦ ᐳᓚᕋᖅᑐᓕᕆᔨᓂᓪᓗ”.   ᓄᓇᕗᑦ ᒐᕙᒪᒃᑯᖏᑦ ᖁᔭᒋᕙᖏᑦ 

ᐃᓚᒋᔭᐅᔪᑦ ᑲᑎᒪᔨᕋᓛᓄᑦ ᑲᔪᓯᑎᑦᑎᓚᐅᖕᓂᖏᓐᓂᑦ ᖃᐅᔨᓴᐃᓂᖕᓂᑦ ᖃᓄᖅ ᑖᒃᑯᐊ 

ᐳᓚᕋᖅᑐᓕᕆᔨᒃᑯᑦ ᐱᓕᕆᐊᖑᖕᒪᖔᖏᑦ ᓄᓇᕗᒻᒥᑦ ᑖᒃᑯᐊᓗ ᐱᓕᕆᖃᑎᒌᖑᔪᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ  ᓄᓇᕗᑦ ᒐᕙᒪᒃᑯᖏᓪᓗᑦ.  ᑕᒪᓐᓇ ᐱᓕᕆᐊᖑᓂᖓ ᐃᑲᔫᑎᓚᐅᖅᑐᑦ 

ᐋᖅᑭᒋᐊᕋᓱᒃᖢᒋᑦ ᐱᓇᔪᖕᓂᖅᐳᑦ ᑲᔪᓯᖁᓪᓗᒋᑦ.   

ᑭᒡᒍᓯᐅᔪᑦ ᑲᑎᒪᔨᕋᓛᑦ ᖃᓄᐃᓕᐅᕈᑕᐅᖁᔭᖏᓐᓄᑦ ᑎᑎᕋᖅᓯᒪᕗᑦ ᐃᒫᒃ: 

 

ᖃᓄᐃᓕᐅᕈᑕᐅᖁᔭᖅ #1:  

 

ᑖᒃᑯᐊ ᑲᑎᒪᔨᕋᓛᑦ ᒥᓂᔅᑕᒥᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 

ᓴᖅᑭᑦᑎᖃᑦᑕᖁᓪᓗᒍ ᒪᓕᒐᓕᐅᕐᕕᖕᒧᑦ, ᐊᕐᕌᒍᑕᒫᑦ, ᐊᑑᑎᖃᕌᖓᑦ, ᐱᒋᐊᕐᓗᑎᒃ ᐃᓚᒃᓴᑦ 

ᐋᖅᑭᒃᓱᖅᑕᐅᓯᒪᔪᑦ ᐃᓱᒪᒋᓪᓗᒍ ᐊᕐᕌᒍᒥᑦ 2014-2015−ᒧᑦ, ᐅᑯᐊ: 

 

 ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐱᓕᕆᐊᒃᓴᓄᑦ ᐅᐸᓗᖓᐃᔭᐅᑎᓄᓪᓗ ᐸᖕᓇᐅᑎᓂᑦ; 
 ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᓕᐊᖏᑦ; 

 ᐊᕐᕌᒍᑕᒫᑦ ᐃᑲᔫᓯᐊᖕᓂᖕᒧᑦ/ᐱᓕᕆᖃᑎᒌᖕᓂᖕᒧᑦ ᐊᖏᕈᑎᒥᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ; 

 ᐅᔾᔨᖅᓱᖕᓂᓕᒫᑦ, ᖃᐅᔨᓴᐃᓃᑦ, ᐱᓕᕆᓃᑦ ᖃᐅᔨᓴᕈᑎᓄᓪᓗ ᐅᓂᒃᑳᓕᐊᑦ 

ᐋᖅᑭᒃᑕᐅᓯᒪᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑐᕌᖓᔪᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ ᐊᑭᓕᐅᑎᖏᓐᓄᑦ, ᐃᓕᕆᐊᕆᔭᖏᓐᓄᑦ ᖃᓄᐃᓕᐅᖕᓂᖏᓐᓂᒡᓗ 

ᒪᓕᒡᓗᑎᒃ ᐊᕐᕌᒍᑕᒫᑦ ᐃᑲᔫᓯᐊᖕᓂᖕᒧᑦ/ᐱᓕᕆᖃᑎᒌᖕᓂᖕᒧᑦ ᐊᖏᕈᑎᒥᑦ ᐱᓕᕆᕝᕕᖕᒥᑦ; 

 ᑎᑎᖅᑲᓕᒫᑦ ᑐᑭᓯᐅᒪᓂᖕᒧᑦ ᐊᒻᒪᓗ/ᐅᕝᕙᓘᓐᓃᑦ ᐊᔾᔨᓪᓗᐊᑕᖏᓪᓘᓐᓃᑦ ᐊᖏᕈᑏᑦ 
ᓴᖅᑭᑕᐅᔪᑦ ᐅᑯᓇᙵᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐊᓯᖏᓐᓄᓪᓗ ᑎᒥᐅᔪᓂᑦ; 
ᐊᒻᒪᓗ 

  ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐊᐅᓚᑦᑎᓂᖕᒧᑦ ᐊᑐᐊᒐᖏᑦ ᒪᓕᒋᐊᓕᖏᓪᓗ, 
ᐃᓚᐅᓗᓂ ᒫᓐᓇᐅᔪᖅ ᐊᑐᕐᓂᕐᓘᑎᖃᖕᓂᖕᒧᑦ ᒪᓕᒋᐊᓕᖕᓂᑦ ᑲᑎᒪᔨᓄᑦ 
ᐃᖅᑲᓇᐃᔭᖅᑎᓄᓪᓗ. 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #1: 

 

ᑖᓐᓇ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᐊᖏᖅᓯᒪᔪᖅ 

ᓴᖅᑭᑦᑎᔭᕆᐊᒃᓴᖅ ᓄᓇᕘᑉ ᐊᐅᓚᔾᔪᑎᖏᓐᓂᑦ ᑮᓇᐅᔭᓕᕆᓂᖕᓄᓪᓗ ᐅᓂᒃᑳᓕᐅᖕᓂᖕᓂᑦ 

ᐱᒋᐊᕐᓗᑎᒃ 2014-2015 ᐊᕐᕌᒍᐊᓂᑦ ᓴᖅᑭᔮᕐᓂᖅᓴᐅᕚᓪᓕᖁᓪᓗᒋᑦ ᒪᓕᒃᓗᑎᒃ ᑲᑎᒪᔨᕋᓛᑦ 

ᖃᓄᐃᓕᐅᕈᑕᐅᖁᔭᖏᓐᓂᒃ.  ᐃᑲᔪᖅᑎᖃᑦᑎᐊᕐᓗᑎᒃ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ, 

ᐅᓂᒃᑳᓕᐅᕈᑎᓂᑦ ᐋᖅᑭᒃᓱᐃᔪᖃᓚᐅᖅᑐᖅ ᓴᖅᑭᑕᐅᓂᐊᕐᖢᑎᒃᓗ ᒪᓕᒐᓕᐅᕐᕕᖕᒥᑦ 

ᕿᓚᒻᒥᐅᓛᒃᑯᑦ.  (ᑎᑎᕋᖅᓯᒪᔪᓂᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᑎᑎᖅᑲᓂᑦ 

ᐃᓚᓕᐅᔾᔨᓯᒪᔪᑦ.) ᐱᒻᒪᕆᐅᔪᖅ ᐃᖅᑲᐅᒪᓗᒍ ᑖᒃᑯᐊ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ  

ᐅᓂᒃᑳᓕᐅᓲᖑᖕᒪᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑎᒍᓪᓗ ᓵᑕᒃᓴᐅᓪᓗᑎᒡᓗ 

ᐱᓕᕆᕝᕕᖕᒧᑦ ᑮᓇᐅᔭᑲᓪᓚᖕᓄᑦ, ᐊᐅᓚᓲᖑᓪᓗᑎᒡᓗ ᒪᓕᒃᖢᑎᒃ ᑲᑎᒪᔨᓂᑦ, 

ᑲᒪᒋᔭᖃᖅᖢᑎᒃᓗ ᐃᓚᒋᔭᐅᓂᖕᒥᓂᒃ ᖃᐅᔨᓴᖅᑕᐅᕙᒃᖢᑎᒡᓗ ᐊᕐᕌᒍᑕᒫᑦ.  ᒪᓕᒃᖢᒋᑦ 

ᐋᖅᑭᒃᓯᒪᔪᑦ ᐱᓕᕆᖃᑎᒌᖕᓂᖕᒧᑦ ᐊᖏᕈᑎᒥᑦ ᑖᒃᑯᓇᙵᒃ ᐱᓕᕆᕝᕕᐅᔪᓂᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᓪᓗ, ᐊᕐᕌᒍᑕᒫᑦ ᑮᓇᐅᔭᖏᑦ ᐊᑭᓕᖅᑕᐅᕙᒃᐳᑦ ᑕᖅᑭᑦ ᐱᖓᓱᑕᒫᑦ ᑖᒃᑯᐊ 

ᐊᑭᓕᐅᑎᖏᑦ ᑭᓯᐊᓂ ᓇᒃᓯᐅᔾᔭᐅᓯᒪᒃᐸᑕ ᑮᓇᐅᔭᓕᕆᔾᔪᓯᖏᑦ, ᖃᓄᐃᓕᐅᖕᓂᖏᑦ 

ᐱᕙᓪᓕᐊᓂᖕᒧᓪᓗ ᐅᓂᒃᑳᓕᐅᕈᑎᓂᑦ ᑖᒃᑯᐊᓗ ᑲᑎᒪᔨᓄᑦ ᑕᖅᑭᑦ ᐱᖓᓱᑕᒫᑦ 

ᓴᖅᑭᑦᑎᕙᒡᓗᑎᒃ ᐱᓕᕆᕝᕕᖕᒧᑦ ᐱᓕᕆᐊᖑᔪᕕᓂᖕᓂᑦ ᓯᕗᓪᓕᐅᓚᐅᖅᑐᓂᑦ ᑕᖅᑭᑦ ᐱᖓᓱᑦ.  

 

ᐃᓚᒋᔭᐅᓗᓂ ᖃᐅᔨᓴᖅᑕᐅᓯᒪᔪᓂᑦ ᑮᓇᐅᔭᓄᑦ ᐅᓂᒃᑳ, ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ 

ᓴᖅᑭᑦᑎᖃᑦᑕᕆᕗᑦ ᐃᓛᒃᑯᑦ ᖃᓄᖅ ᑖᒃᑯᐊ ᑮᓇᐅᔭᖏᑦ ᐱᓕᕆᐊᓄᓪᓗ ᑮᓇᐅᔭᑦ 

ᐊᓯᖏᓐᓂᙶᖅᓯᒪᔪᑦ ᐊᑐᖅᑕᐅᕙᖕᒪᖔᖏᓐᓂᑦ.  ᐃᒫᒃ ᐅᓂᒃᑳᓕᐅᖃᑦᑕᖕᓂᖏᑦ ᒪᓕᒃᐸᔾᔪᒃ 

ᓵᑕᐅᔪᓐᓇᖕᓂᖕᒨᖓᔪᓂᑦ ᑮᓇᐅᔭᖃᖅᑎᑦᑎᔨᖏᓐᓂᒃ ᐃᓚᐅᓪᓗᑎᒃ ᓄᓇᕗᑦ ᒐᕙᒪᒃᑯᖏᑦ 

ᑲᓇᑕᒥᑦ ᐅᑭᐅᖅᑕᖅᑐᒥᑦ ᐱᕙᓪᓕᐊᑎᑦᑎᔪᓕᕆᔨᒃᑯᓪᓗ 3(3CanNor)3. 

 

ᐃᓱᒪᒋᓪᓗᒋᑦ ᑲᑎᒪᔨᕋᓛᑦ ᑐᒃᓯᕌᖏᑦ ᑎᑎᖅᑲᖅ ᑐᑭᓯᐅᒪᖕᒨᖓᔪᒥᑦ, ᑖᒃᑯᐊ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ ᐱᑕᖃᙱᓐᓂᕋᐃᖏᓐᓇᖅᑐᑦ ᐊᖏᕈᑎᓂᑦ.  ᑭᓯᐊᓂᓕ, ᓄᓇᕗᒥᑦ 

ᐳᓚᕋᖅᑐᓕᕆᔨᒃᑯᑦ ᐱᓕᕆᖃᑎᖃᐃᓐᓇᖅᑐᑦ ᐃᑲᔪᖅᑎᖃᐃᓐᓇᖅᖢᑎᒃᓗ ᐊᓯᖏᓐᓂᑦ ᓄᓇᕗᒻᒥᑦ 

ᑎᒥᐅᔪᓂᑦ ᓲᕐᓗ ᒪᑯᓂᖓ ᓄᓇᕗᒻᒥᑦ ᓴᓇᐅᒐᓕᕆᓂᖕᓄᑦ ᑲᑐᔾᔨᖃᑎᒌᒃᑯᑦ ᓄᓇᕗᒻᒥᑦ 

ᑕᕐᕆᔭᐅᓯᓕᕆᔨᒃᑯᑦ ᒪᑭᑉᐹᓪᓕᖅᑎᑦᑎᓇᓱᐊᖅᖢᑎᒃ ᓴᓇᐅᒐᓕᕆᓂᖕᓂᑦ ᐳᓚᕋᖅᑐᓕᕆᓂᖕᓂᓪᓗ 

ᓄᓇᕗᒻᒥᑦ ᒪᓕᒃᖢᑎᒃ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᑦ ᐃᓗᐊᓂᑦ ᓯᕗᒧᑦ ᐊᑉᓗᖅᑕᒥᑦ. 

 

 

ᖃᓄᐃᓕᐅᕈᑕᐅᖁᔭᖅ# 2: 

 

ᑖᒃᑯᐊ ᑲᑎᒪᔨᕋᓛᑦ ᐊᕐᕌᒍᑕᒫᖅᓯᐅᑎᓂᑦ ᐃᑲᔫᓯᐊᓂᑦ/ᐱᓕᕆᖃᑎᒌᖕᓂᖕᒧᑦ ᐊᖏᕈᑎᓂᑦ 

ᑖᒃᑯᖕᓇᙵᒃ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᓐᓂᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐱᑕᖃᕆᐊᖃᖅᑎᑦᑎᒻᒪᕆᒡᓗᑎᒃ ᑖᒃᑯᐊ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐊᕐᕌᒍᑕᒫᒧᑦ ᐅᓂᒃᑳᓕᐊᖏᑦ 

ᐅᑯᓂᖓ ᐃᓗᓕᖃᖃᑦᑕᖁᓪᓗᓂᔾᔪᒃ: 

 

 ᓇᓗᓇᐃᔭᑦᑎᐊᖅᓯᒪᔪᓂᑦ ᐊᕕᒃᑐᖅᓯᒪᔪᓂᑦ ᖃᖓᑦᑕᐅᑎᕕᓂᓕᒫᓂᒃ ᑐᔪᖕᒥᔾᔪᑎᓄᓪᓗ 

ᐊᑭᓕᐅᑎᓂᑦ ᐊᑐᖅᑕᕕᓃᑦ ᐃᓚᒋᔭᐅᔪᓄᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᐃᓚᐅᓗᑎᒃ ᖃᖓᑦᑕᐅᑎᖏᑦ, ᐊᐅᓪᓚᖅᑐᑦ, ᐱᔾᔪᑎᖏᑦ ᖃᓄᐃᓕᓚᐅᖕᒪᖔᖏᓪᓗ 

ᐊᐅᓪᓚᖅᓯᒪᑎᓪᓗᒋᑦ ᑐᔪᖕᒥᔾᔪᑎᓄᓪᓗ ᐊᑭᓕᐅᑎᖏᓐᓄᑦ; 

 ᓇᓗᓇᐃᔭᑦᑎᐊᖅᓯᒪᔪᓂᑦ ᐊᕕᒃᑐᖅᓯᒪᔪᓂᑦ ᖃᖓᑦᑕᐅᑎᕕᓂᓕᒫᓂᒃ ᑐᔪᖕᒥᔾᔪᑎᓄᓪᓗ 

ᐊᑭᓕᐅᑎᓂᑦ ᐊᑐᖅᑕᕕᓃᑦ ᐃᖅᑲᓇᐃᔭᖅᑎᒋᔭᓄᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᓐᓄᑦ, 

ᐃᓚᐅᓗᑎᒃ ᖃᖓᑦᑕᐅᑎᖏᑦ, ᐊᐅᓪᓚᖅᑐᑦ, ᐱᔾᔪᑎᖏᑦ ᖃᓄᐃᓕᓚᐅᖕᒪᖔᖏᓪᓗ 

ᐊᐅᓪᓚᖅᓯᒪᑎᓪᓗᒋᑦ ᑐᔪᖕᒥᔾᔪᑎᓄᓪᓗ ᐊᑭᓕᐅᑎᖏᓐᓄᑦ; 

 ᓇᓗᓇᐃᔭᑦᑎᐊᖅᓯᒪᔪᓂᑦ ᐊᕕᒃᑐᖅᓯᒪᔪᓂᑦ ᐊᑭᓕᒐᒃᓴᓕᐊᖑᔪᓕᒫᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᓐᓄᑦ ᓂᐅᕕᖕᓂᒃᑯᑦ, ᑳᓐᑐᓛᖃᖕᓂᒃᑯᑦ ᐊᑐᖅᑐᐊᖕᓂᒃᑯᓪᓗ; 

 ᓇᓗᓇᐃᔭᑦᑎᐊᖅᓯᒪᔪᓂᑦ ᐊᕕᒃᑐᖅᓯᒪᔪᓂᑦ ᐊᑭᓕᒐᒃᓴᓕᖏᐊᖑᔪᓕᒫᑦᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ ᓇᓗᓇᐃᒃᑯᓯᖅᓯᓂᖕᓂᑦ, ᓇᖕᒥᓂᖁᑎᒋᔭᓂᑦ ᐃᑲᔪᖅᑐᐃᖏᓐᓇᖕᓂᖕᓂᑦ, 

ᐊᐅᓚᑦᑎᓂᖕᓂᑦ, ᓴᖅᑭᔮᖅᑎᑦᑎᖃᑦᑕᖕᓂᖕᓂᑦ, ᐃᓕᓐᓂᐊᕐᑎᑦᑎᓂᖕᓄᑦ ᖃᐅᔨᓴᖕᓂᖕᓄᓪᓗ 

 ᓇᓗᓇᐃᔭᖅᓯᒪᔪᓂᑦ ᑭᓲᓂᖏᓐᓂ ᑐᒃᓯᕋᐅᑎᓕᒫᓄᑦ ᐊᑭᑦᑐᕋᐅᑎᓕᒫᓄᓪᓗ ᓴᖅᑭᑕᐅᔪᑦ 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᓐᓄᑦ ᐊᕐᕌᒍᐃᑦ ᐊᓂᒍᖅᓯᒪᓕᖅᑐᓄᑦ, ᐃᓚᓕᐅᔾᔭᐅᓗᑎᒃ 

ᖃᓄᐃᓕᓚᐅᖕᒪᖔᖏᓐᓂᑦ ᑕᒪᐃᓐᓄᑦ ᑐᒃᓯᕌᖑᔪᓄᑦ ᐊᑭᑦᑐᕋᐅᑎᓕᒫᓄᓪᓗ. 

 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #2: 

 

ᑖᓐᓇ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓗ ᐊᖏᖅᓯᒪᔪᖅ 

ᓴᖅᑭᑦᑎᖃᑦᑕᕆᐊᒃᓴᖅ ᓄᓇᕘᑉ ᐊᐅᓚᑦᑎᔾᔪᑎᖏᑦᑕ ᑮᓇᐅᔭᓄᓪᓗ ᐅᓂᒃᑳᓂᒃ ᐱᒋᐊᕐᓗᑎᒃ 

2014-2015 ᐊᕐᕌᒍᖓᓂᑦ ᓴᖅᑭᔮᕐᔪᒥᓇᓱᐊᕐᓗᑎᒃ ᒪᓕᒡᓗᑎᒃ ᑲᑎᒪᔨᕋᓛᑦ 

ᖃᓄᐃᓕᐅᕈᑕᐅᖁᔭᖏᓐᓂᒃ.  ᐃᑲᔪᖅᑎᖃᑦᑎᐊᕐᖢᑎᒃ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᓐᓂᑦ, 

ᐱᒋᐊᖅᑐᖃᓚᐅᖅᑐᖅ ᐅᓂᒃᑳᓕᐅᕈᓯᒥᑦ ᐋᖅᑭᒃᓱᐃᓪᓗᑎᒃ ᓴᖅᑭᑕᐅᓛᖅᖢᓂᓗ 

ᒪᓕᒐᓕᐅᕐᕕᖕᒥᑦ ᕿᒪᒻᒥᐅᓛᒃᑯᑦ.  (ᑕᑯᓗᒍ ᑎᑎᕋᖅᓯᒪᔪᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ 

ᑎᑎᖅᑲᖁᑎᖏᓐᓂᑦ.)    

 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐱᓇᓱᐊᖏᓐᓇᓕᒫᖅᑐᑦ ᐱᐅᓯᑎᓐᓇᓱᐊᖅᖢᓂᔾᔪᒃ 

ᐅᓂᒃᑳᓕᐅᕈᓯᖏᓐᓂᒃ.  ᐊᕐᕌᖑᒧᑦ 2014-2015 ᐊᕐᕌᒍᑕᒫᖅᓯᐅᑎᒧᑦ ᐅᓂᒃᑳᒧᑦ, ᓄᑖᒥᑦ 

ᐅᓪᓗᖅᓯᐅᑎᓂᑦ ᐊᐅᓚᑦᑎᔨᒻᒪᕆᐅᑉ ᐊᐅᓪᓚᖃᑦᑕᖕᓂᒃᓴᖏᓐᓂᑦ ᐃᓚᓯᓚᐅᖅᑐᑦ.   

ᓇᓗᓇᐃᔭᖅᓯᒪᒃᑲᓐᓂᖅᑐᓂᑦ ᑐᓴᐅᒪᔭᒃᓴᓂᑦ ᓴᖅᑭᑦᑐᖃᑐᐃᓐᓇᕆᐊᓕᒃ ᑭᖑᕙᓯᙱᑦᑐᓂᑦ 

ᐃᓚᒋᔭᐅᕙᓪᓕᐊᑎᓪᓗᒍ ᐅᓂᒃᑳᓕᐅᕈᓯᖕᓄᑦ ᐃᖏᕐᕋᓂᖏᓐᓄᑦ. 

 

ᑐᓴᐅᒪᔭᒃᓴᖅᑕᖃᙱᑉᐊᑦ ᐊᕐᕌᒍᒧᑦ 2014-2015−ᒧᑦ ᐊᑐᐃᓐᓇᐅᑎᑕᐅᓛᖅᑐᖅ ᐊᕐᕌᒍᒧᑦ 2015-

2016−ᒧᑦ ᓯᕗᒻᒧᓪᓗ. 

ᖃᓄᐃᓕᐅᕈᑕᐅᖁᔭᖅ #3: 

 

ᑖᒃᑯᐊ ᑲᑎᒪᔨᕋᓛᑦ ᐊᕐᕌᒍᑕᒫᑦ ᐃᑲᔫᓯᐊᓂᒃ/ᐱᓕᕆᖃᑎᒌᖕᓂᖕᒧᑦ ᐊᖏᕈᑎᖏᓐᓂᒃ ᐅᑯᓇᖓ 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓪᓗ 

ᐱᔭᕆᐊᖃᖅᑎᑦᑎᒻᒪᕆᒃᐳᑦ ᑖᒃᑯᐊ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᒪᓕᒃᓴᓕᖁᓪᓗᒋᑦ 

ᐃᓗᐊᓃᑦᑐᓂᑦ ᓄᓇᕗᑦ ᒐᕙᒪᒃᑯᖏᑦᑕ ᑮᓇᐅᔭᓕᕆᔾᔪᑎᓄᑦ ᐅᖃᓕᒫᒐᖏᓐᓂᒃ 

ᐊᐅᓪᓚᖃᑦᑕᖕᓂᖕᓄᑦ ᑐᔪᖕᒥᔾᔪᑎᓄᓪᓗ ᐊᑭᓕᐅᑎᓄᑦ, ᓄᓇᕗᑦ ᒐᕙᒪᒃᑯᖏᑦᑕ 

ᐃᖅᑲᓇᐃᔭᖅᑐᓕᕆᓂᖕᒧ ᐅᖃᓕᒫᒐᖏᓐᓂᒃ ᐃᖅᑲᓇᐃᔭᖅᑐᓕᕆᓂᖕᒧᑦ ᐃᓕᖅᑯᓯᐅᕙᒃᑐᓄᑦ 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #3: 

 

ᑖᓐᓇ ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ ᑕᒪᒃᑯᐊ ᐃᓗᐊᓃᑦᑐᑦ 

ᐃᓚᓕᐅᑎᓯᒪᒐᓗᐊᕆᐊᒃᓴᖏᓐᓂᒃ ᐱᓕᕆᖃᑎᒌᖕᓂᖕᒧᑦ ᐊᖏᕈᑎᓂᒃ ᐃᓱᓕᒫᖏᓐᓄᑦ, 

ᐃᖅᑲᐅᒪᓗᒋᑦ ᑖᒃᑯᐊ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖁᑎᖏᑦ 

ᐃᓚᒋᔭᐅᙱᒻᒪᑕ ᓄᓇᕗᑦ ᒐᕙᒪᒃᑯᖏᑦᑕ ᑭᒃᑯᓕᒫᓄᑦ ᐱᔨᑦᑎᕋᖅᑎᒃᑯᓐᓄᑦ.  ᑖᒃᑯᐊᓗ 

ᐱᓕᕆᕝᕕᐅᔪᑦ ᑲᒪᓂᐊᖅᑐᑦ ᑖᓐᓇ ᑎᓕᓯᔾᔪᑎᐅᓯᒪᔪᑦ 810 ᐃᖅᑲᓇᐃᔮᒧᑦ ᐊᐅᓪᓚᕆᐊᖃᖕᓃᑦ 

ᑮᓇᐅᔭᓕᕆᔾᔪᑎᓄᑦ ᐱᖁᔭᖓᑦ  ᐃᖅᑲᓇᐃᔭᖅᑐᓕᕆᓂᖕᒧᓪᓗ ᐅᖃᓕᒫᒐᖏᓐᓂᑦ 

ᐱᑎᑕᐅᓯᒪᒐᓗᐊᕆᐊᒃᓴᖏᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᖏᑦᑕ ᐊᐅᓚᑦᑎᔨᒻᒪᕆᐊᓄ 

ᑲᒪᒋᔭᖃᖕᓂᖓᓄᑦ ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ. 

 

ᖃᓄᐃᓕᐅᕈᑕᐅᖁᔭᖅ #4: 

 

ᑖᒃᑯᐊ ᑲᑎᒪᔨᕋᓛᑦ ᖃᓄᐃᓕᐅᕆᐊᖁᔨᔪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ, ᑭᒡᒍᓯᐅᔪᖅ ᐆᒧᖓ 

ᐅᓂᒃᑳᒧᑦ, ᑐᓂᓯᓗᑎᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᐊᕕᒃᑐᖅᓯᒪᔪᓂᒡᓗ ᑕᒪᐃᓐᓂᓕᒫᖅ 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐊᑭᓕᒐᒃᓴᓕᐊᖏᓐᓂᒃ ᓯᕗᓪᓕᖕᓂᑦ ᑕᖅᑭᐅᔪᓂᑦ 6-ᓂᑦ 

ᐊᕐᕌᒍᒧᑦ 2015-2016−ᒧᑦ (ᐊᐃᕆᓕ 1, 2015- ᓯᑎᐱᕆ 30, 2015). 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #4: 

 

ᓇᓗᓇᐃᔭᑦᑎᐊᖅᓯᒪᔪᓂᑦ ᑎᑎᕋᖅᓯᒪᔪᓂᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐊᑭᓕᒐᒃᓴᖏᓐᓂᑦ 

ᓯᕗᓪᓕᖕᓄᑦ ᑕᖅᑭᓄᑦ 6-ᓄᑦ ᐊᕐᕌᒍᒧᑦ 2015-2016 ᑐᓂᓯᓯᒪᓕᖅᑐᑦ.  (ᑕᑯᓗᒍ ᑎᑎᕋᖅᓯᒪᔪᑦ 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᑎᑎᖅᑲᖁᑎᖏᓐᓂᑦ.) 

ᖃᓄᐃᓕᐅᕈᑕᐅᖁᔭᖅ #5: 

 

ᑖᒃᑯᐊ ᑲᑎᒪᔨᕋᓛᑦ ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᓐᓂᑦ, ᑭᒡᒍᓯᖏᓐᓄᑦ ᐆᒧᖓ ᐅᓂᒃᑳᒧᑦ, 

ᓇᓗᓇᐃᖅᓯᔪᑦ, ᓇᓗᓇᐃᔭᑦᑎᐊᖅᖢᑎᒃ, ᖃᓄᐃᓕᖓᓕᖕᓂᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ’ ᓴᖅᑭᑦᑎᕙᓪᓕᐊᓂᖏᓐᓂᑦ ᓄᑖᒥᑦ “ᐃᒪᒃᑯᑦ ᐳᓚᕋᖅᑐᓕᕆᓂᖕᒧᑦ 

ᐸᖕᓇᐅᑖ,” ᐃᓚᓕᐅᑎᓪᓗᒍ ᐅᓪᓗᖅᓯᐅᑎᖏᑦ ᓴᖅᑭᑕᐅᓂᒃᓴᖏᓐᓄᑦ ᐸᖕᓇᐅᑎ 

ᒪᓕᒐᓕᐅᕐᕕᖕᒥᑦ. 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #5: 

 

ᐱᓕᕆᐊᖑᓂᖏᑦ ᐃᒪᒃᑯᑦ ᐳᓚᕋᖅᑐᓕᕆᓂᖕᒧᑦ ᐸᖕᓇᐅᑖ ᓯᕗᓪᓕᖅᐸᐅᓂᖅᐹᖑᕗᖅ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᒃᓴᖏᑦᑕ ᐸᖕᓇᐅᑎᖏᓐᓂᒃ ᐊᕐᕌᒍᒧᑦ 

2016-2017−ᒧᑦ.  ᑖᒃᑯᐊ ᐱᓕᕆᕝᕕᐅᔪᑦ ᖁᓱᙱᑦᑐᑦ ᑲᔪᓯᓂᐊᖕᓂᖏᓐᓂᑦ 

ᐱᓕᕆᐊᖑᓕᕐᓗᓂ ᐊᕐᕌᒍᒥᑦ ᓄᑖᒥᑦ. 

 

ᖃᓄᐃᓕᐅᕈᑕᐅᖁᔭᖅ #6: 

 

ᑖᒃᑯᐊ ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑭᒡᒍᓯᖏᓐᓄᑦ ᐆᒧᖓ ᐅᓂᒃᑳᓕᐊᒧᑦ,  

ᓇᓗᓇᐃᖅᓯᔪᑦ, ᓇᓗᓇᐃᔭᑦᑎᐊᖅᖢᑎᒃ, ᖃᓄᐃᓕᖓᓕᖕᓂᖏᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐸᖕᓇᒃᓯᒫᓂᒃᑕᖏᑦ 2015−ᒧᑦ ᐳᓚᕋᖅᑏᑦ ᐊᐅᓪᓚᓕᕌᖓᒥᒃ 

ᐊᐱᖅᓲᑎᖏᑦ. 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #6: 

 

ᐱᐊᓂᒃᓯᒪᔪᑦ 2015−ᒧᑦ ᐳᓚᕋᖅᑏᑦ ᐊᐅᓪᓚᓕᕌᖓᒥᒃ ᐊᐱᖅᓲᑎᖏᑦ ᕿᒥᕐᕈᔭᐅᔪᑦ 

ᖃᐅᔨᓴᖅᑕᐅᓪᓗᑎᒡᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ.  ᐃᓱᒫᓘᑎᖃᕐᕕᐅᓲᑦ 

ᐃᓚᖏᓐᓂᑦ ᐱᐅᓂᖓ ᑎᑎᖅᑲᐅᑉ.  ᓈᒻᒪᒃᑐᓂᑦ ᑎᑎᖅᑲᖃᖕᓂᖅ ᓴᖅᑭᑦᑎᔾᔪᑎᒃᓴᓄᑦ 

ᐳᓚᕋᖅᑐᓕᕆᔨᒃᑯᓐᓄᑦ ᖃᐅᔨᓴᕐᓂᐊᕐᓗᑎᒡᓗ ᐊᑑᑎᖃᖕᒪᖔᖏᓐᓂᒃ ᓄᑖᖑᕗᖅ 

ᐱᒋᐊᖅᑕᐅᓯᒪᔪᖅ.  ᐱᓕᕆᕝᕕᐅᔪᑦ ᖃᐅᔨᓴᖅᑐᑦ ᑎᑎᖅᑲᓂᑦ ᓄᐊᑕᐅᓯᒪᔭᕆᐊᓕᖕᓂᑦ 

ᖃᐅᔨᓇᓱᒃᖢᑎᒡᓗ ᓇᒧᖓᕐᓗᒋᑦ ᐊᑲᐅᓛᖑᓇᔭᖕᒪᖔᖏᑦ ᐱᓕᕆᐊᖑᓂᒃᓴᖏᓐᓄᑦ. 

ᖃᓄᐃᓕᐅᕈᑕᐅᖁᔭᖅ #7: 

 

ᑖᒃᑯᐊ ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦᑦ, ᑭᒡᒍᓯᖏᓐᓄᑦ ᐆᒧᖓ ᐅᓂᒃᑳᒧᑦ, 

ᓇᓗᓇᐃᖅᓯᔪᑦ, ᓇᓗᓇᐃᔭᑦᑎᐊᖅᖢᑎᒃ, ᖃᓄᐃᓕᖓᓕᖕᓂᖏᓐᓂᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐸᖕᓇᐅᑖᓂᑦ “ᐱᒋᐊᖕᓂᐊᕐᓗᑎᒃ ᐱᕙᓪᓕᐊᓂᖕᒧᑦ 

ᐊᒃᑐᐃᓂᐅᓇᔭᖅᑐᓂᑦ ᖃᐅᔨᓴᖕᓂᖕᒥᑦ ᐳᓚᕋᖅᑐᓕᕆᓂᖕᒧᑦ ᖃᐅᔨᓇᓱᒡᓗᑎᒃ 

ᐊᒃᑐᐃᓂᖃᕋᔭᖕᒪᖔᖏᑦ ᐳᓚᕋᖅᑐᓕᕆᓂᖕᓄᑦ ᐱᓕᕆᐊᖑᔪᑦ ᓄᓇᕘᑉ 

ᑮᓇᐅᔾᔭᒃᓴᓂᖏᓐᓂᑦ ᐊᒃᑐᐃᓂᐅᔪᓪᓗ ᓯᓚᑖᓂ ᑮᓇᐅᔾᔭᒃᓴᓇᓱᐊᖕᓂᐅᔪᑦ 

ᐳᓚᕋᖅᑐᓕᕆᓂᖕᒧᑦ ᓄᓇᕗᒻᒥᑦ. 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #7: 

 

ᐱᓕᕆᕝᕕᐅᔫᑉ ᐸᖕᓇᐅᑖ ᐱᒋᐊᖅᑎᑦᑎᔪᒪᓪᓗᑎᒃ ᑮᓇᐅᔾᔭᓴᓂᖕᒧᑦ ᐊᒃᑐᐃᓂᐅᓇᔭᖅᑐᓄᑦ 

ᖃᐅᔨᓴᕈᑎᓂᑦ ᖃᐅᔨᓇᓱᐊᕐᓗᑎᒃ ᐊᒃᑐᐃᓂᐅᕙᒃᑐᑦ ᐳᓚᕋᖅᑐᖃᓕᕌᖓᑦ ᓄᓇᕗᒻᒥᑦ 

ᐊᒻᒪᓗᑦᑕᐅᖅ ᐊᒃᑐᐃᓂᐅᕙᒃᑐᑦ ᓯᓚᑖᓂᑦ ᑮᓇᐅᔾᔭᒃᓴᓇᓱᖕᓂᖕᒧᑦ ᐳᓚᕋᖅᑐᓕᕆᓂᒃᑯᑦ 

ᓄᓇᕗᒻᒥᑦ ᑐᙵᕕᖃᖅᑐᑦ ᐱᐅᓛᑦᑎᐊᓂᑦ ᑎᑎᖅᑲᓄᑦ.  ᑖᒃᑯᐊ ᐱᓕᕆᕝᕕᐅᔪᑦ ᑐᙵᕕᖓᓂᑦ 

ᐋᖅᑭᒃᓱᐃᓚᐅᖅᐳᑦ ᐆᒧᖓ ᐱᒋᐊᖅᑕᐅᓇᓱᐊᖅᑐᒧᑦ ᐊᕐᕌᒍᒥᑦ 2015-2016 ᓴᖅᑭᑎᑦᑎᓪᓗᑎᑦ 

ᐱᕙᓪᓕᐊᓂᖕᒧᑦ ᓇᐃᓴᐅᔾᔪᑎᓅᖓᔪᓂᑦ ᐃᓕᖓᐅᓯᖕᒥᑦ ᐳᓚᕋᖅᑐᓕᕆᓂᖕᒧᑦ, 

ᐱᓕᕆᐊᖑᐃᓐᓇᖕᓂᐊᖅᖢᓂᓗ 2016-2017−ᒥᑦ.  ᐃᓱᒫᓘᑕᐅᓵᖅᑐᑦ ᑎᑎᖅᑲᑦ ᐳᓚᕋᖅᑏᑦ 

ᐊᐅᓪᓚᓕᕌᖓᒥᒃ ᐊᐱᖅᓲᑎᖏᓐᓂᑦ ᓇᓗᓇᐃᕐᓯᓯᒪᕗᑦ ᓴᖅᑭᑦᑎᔭᕆᐊᖃᖕᓂᖕᓂᑦ ᑎᑎᖅᑲᑦ 

ᐊᐅᓚᑕᐅᓂᖏᓐᓄᑦ ᐃᓕᖅᑯᓯᖕᓂᑦ ᐊᒻᒪᓗᑦᑕᐅᖅ ᐱᐅᓂᖏᑦᑕ ᐊᐅᓚᑕᐅᓂᖏᓐᓂᑦ.  ᑖᒃᑯᐊ 

ᐱᓕᕆᕝᕕᐅᔪᑦ ᐃᓱᒪᒃᓴᖅᓯᐅᑐᑦ ᖃᓄᖅ ᐱᕈᖅᐸᓪᓕᐊᑎᑦᑎᔪᓐᓇᖕᒪᖔᖏᓐᓂᑦ ᐱᓗᐊᖅᑐᒥᑦ 

ᑕᑯᓪᓗᒍ ᒪᓐᓇ ᐊᓯᖏᓪᓗ ᐱᕙᓪᓕᐊᑎᑕᐅᓯᒪᔪᑦ ᓲᓗ ᐅᑯᑎᑑᓇ ᐃᒪᒃᑯᑦ ᐳᓚᕋᖅᑐᓕᕆᓂᖕᒧᑦ 

ᐸᖕᓇᐅᑖ ᑖᓐᓇᓗ ᑎᑎᖅᑲᖃᒃᑲᓐᓂᖅᓂᖕᒧᑦ ᐊᐅᓚᑕᐅᔭᕆᐊᓕᖁᑎᓖᑦ, ᐊᒻᒪᓗᑦᑕᐅᖅ 

ᐋᖅᑭᒋᐊᖅᑕᐅᔪᒪᔪᑦ ᐊᐅᓪᓚᖃᑦᑕᖕᓂᖕᒧᑦ ᐳᓚᕋᖅᑐᓕᕆᓂᖕᒧᓪᓗ ᐱᖁᔭᖓᓂᑦ, 

ᐱᕕᖃᓕᕈᑕᐅᔪᖅ ᓄᐊᑦᑎᔭᕆᐊᒃᓴᖅ ᐱᐅᒻᒪᕆᒃᑐᓂᒃ ᐳᓚᕋᖕᓂᖕᒧᑦ ᑎᑎᖅᑲᓂᑦ ᑕᒪᒃᑯᓇᙵᑦ 

ᐳᓚᕋᖅᑎᓂᑦ ᐊᐅᓚᑦᑎᔨᐅᔪᓂᑦ. 

ᖃᓄᐃᓕᐅᕈᑕᐅᖁᔭᖅ #8: 

 

ᑖᒃᑯᐊ ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑭᒡᒍᓯᖏᑎᒍᑦ ᐆᒧᖓ ᐅᓂᒃᑳᒧᑦ, 

ᓇᓗᓇᐃᖅᓯᔪᑦ, ᓇᓗᓇᐃᔭᑦᑎᐊᖅᖢᑎᒃ, ᖃᓄᐃᓕᖓᓕᖕᓂᖏᓐᓂᑦ ᓄᓇᕗᒻᒥᑦ 

ᓯᓚᑦᑐᓴᕐᕕᐊᑕ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐃᓕᓐᓂᐊᒐᒃᓴᖓᓐᓂᒃ. 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #8: 

 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᖏᑦ ᐱᓕᕆᖃᑎᖃᑦᑎᐊᕐᓗᑎᒃ ᓄᓇᕗᒻᒥᑦ ᓯᓚᑦᑐᓴᕐᕕᒃᑯᓐᓂᑦ 

ᓴᖅᑭᑦᑎᓂᐊᕐᓗᑎᒃ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐃᓕᓐᓂᐊᒐᒃᓴᒥᑦ, ᐊᒥᓲᓕᖓᔪᑎᒍᑦ 

ᐃᓕᓐᓂᐊᒐᒃᓴᐃᑦ ᓇᓗᓇᐃᒃᑯᑕᖅᑖᖕᓇᖅᑐᖅ.  ᑲᒪᔨᐅᓂᐊᖅᑐᑦ ᐊᐅᓚᑦᑎᓂᖕᓂᑦ 

ᐱᓕᕆᐊᖑᓂᖓᓗ ᐃᓕᓐᓂᐊᒐᒃᓴᓐᓂᑦ ᓄᓇᕗᒻᒥᑦ ᓯᓚᑦᑐᓴᕐᕕᒃᑰᓂᐊᖅᐳᑦ.  ᑮᓇᐅᔭᑦ 

ᓴᓂᕐᕙᒃᑕᐅᓯᒪᔪᑦ  ᓄᓇᕗᒻᒥᑦ ᓯᓚᑦᑐᓴᕐᕕᒃᑯᓐᓂᑦ ᐃᓕᓐᓂᐊᕐᑎᑦᑎᓂᐊᕐᓗᑎᒃ ᑭᖑᕙᓯᖕᒪᑦ.  

ᒫᓐᓇᐅᔪᕐᓕ, ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᓇᐃᒃᑐᓂᒃ ᐅᓪᓗᒧᑦ ᐊᑕᐅᓯᖕᒧᑦ ᒪᕐᕉᖕᓄᓪᓘᓐᓃᑦ 

ᐃᓕᓐᓂᐊᒐᒃᓴᖃᖃᑦᑕᖅᓯᒪᔪᑦ ᐳᓚᕋᖅᑎᓂᑦ ᐊᐅᓚᑦᑎᔨᐅᕙᒃᑐᓂᑦ ᐱᔭᐅᔭᕆᐊᖃᓲᓂᑦ ᓲᕐᓗ 

ᓅᓯᒪᓗᓂ ᐋᓐᓂᖅᑐᓕᕆᓂᖕᓂᑦ.     

 

ᖃᓄᐃᓕᐅᕈᑕᐅᖁᔭᖅ #9: 

 

ᑖᒃᑯᐊ ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑭᒡᒍᓯᖏᓐᓄᑦ ᐆᒧᖓ ᐅᓂᒃᑳᒧᑦ, 

ᓇᓗᓇᐃᖅᓯᔪᑦ, ᓇᓗᓇᐃᔭᑦᑎᐊᖅᖢᑎᒃ, ᖃᓄᐃᓕᖓᓕᖕᓂᖏᓐᓂᑦ ᐅᑯᓂᖓ 

ᐱᒋᐊᖅᑕᓯᒪᔪᓂᑦ ᐱᓕᕆᐊᖑᓂᐊᖅᖢᑎᒃ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᓐᓄᑦ: 

 

 ᐋᖅᑭᒃᓱᖅᑕᐅᓂᖏᑦ ᐃᓄᓕᒫᓄᓪᓗ ᓴᖅᑭᑕᐅᓗᑎᒃ ᑖᒃᑯᐊ 2014-2015−ᒧᑦ ᐊᕐᕌᒍᓕᒫᒧᑦ 
ᐅᓂᒃᑳᑦ; 

 ᐋᖅᑭᒃᓱᖅᑕᐅᓂᖓ ᐃᓄᐃᑦ ᐃᖅᑲᓇᐃᔭᖕᓂᒃᓴᖏᓐᓄᑦ ᐸᖕᓇᐅᑖ; 
 ᑐᑭᓕᐊᕆᔭᐅᓗᑎᒃ ᐃᑭᐊᖅᑭᕕᖏᑦ ᐃᓄᒃᑎᑐᑦ, ᐅᐃᕖᑐᑦ ᐊᓯᖏᑎᒍᓪᓗ ᐅᖃᐅᓯᖅᑎᒍᑦ; 

 ᐱᓕᕆᖃᑎᖃᕐᓗᑎᒃ ᑲᓇᑕᒥᑦ ᐆᒪᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᒡᓗ 

ᑲᓇᑕᒥᑦ ᐱᕙᓪᓕᐊᑎᑕᐅᓂᖏᓐᓂᑦ ᒪᓕᒋᐊᓖᑦ ᐱᔪᓐᓇᐅᑎᖃᖕᓂᖕᒧᓪᓗ 

ᐊᑐᖅᑕᐅᔭᕆᐊᓖᑦ; ᐊᒻᒪᓗ 

 ᓴᖅᑭᑕᐅᓗᑎᒃ ᑎᑎᖅᑲᖅ ᑐᑭᓯᐅᒪᓂᖕᒧᑦ ᓄᓇᕗᒻᒥᑦ ᑕᕐᕆᔮᒃᓴᓕᕆᓂᖕᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ. 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #9: 

 

ᑖᓐᓇ 2014-2015−ᒧᑦ ᐊᕐᕌᒍᑕᒫᒧᑦ ᐅᓂᒃᑳᖅ ᐱᐊᓂᒃᑕᐅᓚᐅᖅᑐᖅ 

ᑐᓐᓂᖅᑯᑕᐅᓚᐅᖅᖢᑎᒡᓗ.  (ᑕᑯᓗᒍ ᑎᑎᕋᖅᓯᒪᔪᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ 

ᑎᑎᖅᑲᖁᑎᖏᓐᓂᑦ.)  ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦs ᐃᓄᐃᑦ ᐃᖅᑲᓇᐃᔭᖕᓂᒃᓴᖏᓐᓄᑦ 

ᐸᖕᓇᐅᑖ ᐋᖅᑭᒃᓯᒪᔪᖅ ᐅᐃᒍᐊᕈᓯᖕᒥᑦ E 2014-2015−ᒥᑦ ᐊᕐᕌᒍᑕᒫᒧᑦ ᐅᓂᒃᑳᓕᐊᖓᓂᑦ.  

ᒫᓐᓇᐅᔪᖅ 1/3 ᐃᖅᑲᓇᐃᔭᖅᑎᖏᑦ ᐃᓅᕗᑦ.  ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐅᖃᖅᓯᒪᔪᑦ  

ᐃᑭᐊᖅᑭᕕᖏᒡᒎᖅ ᓴᖅᑭᑕᐅᓚᐅᖅᓯᒪᔪᑦ ᒪᓂᓴᐅᑕᐅᓇᓱᐊᖅᖢᑎᒃ ᐳᓚᕋᖅᐸᒃᑐᓄᑦ ᓄᓇᕘᑉ 

ᓯᓚᑖᓃᑦᑐᓄᑦ.  ᐅᖃᐅᓰᑦ ᐊᑐᐃᓐᓇᐅᔪᑦ ᐃᑭᐊᖅᑭᕕᖕᒥᑦ ᖃᓪᓗᓈᑑᖓᔪᑦ, ᐅᐃᕖᑑᖅᑐᑦ, 

ᔮᒪᓂᑐᓪᓗ.  ᐊᑖᓂ ᐃᓚᒋᔭᐅᔪᑦ, ᑭᓯᐊᓂᓕ, ᑐᓴᒐᒃᓴᐃᑦ ᐃᓄᒃᑎᑑᖓᔪᑦ ᖃᓪᓗᓈᑐᓪᓗ.  

ᓴᖅᑭᓚᐅᖅᑎᓪᓗᒍ ᐃᑭᐊᖅᑭᕕᒃ, ᑖᒃᑯᐊ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓂᖕᒧᑦ ᐱᖁᔭᖓ 

ᐊᑐᓕᖅᑎᑕᐅᓚᐅᖅᐳᖅ ᐃᓕᓴᖅᓯᓪᓗᑎᒃ ᓴᙱᓂᕐᓴᒥᑦ ᐊᖏᖅᓯᒪᓂᖕᒧᑦ ᓴᐳᔾᔨᓂᖕᒧᑦ ᐃᓄᐃᑦ 

ᐅᖃᐅᓯᖓᓐᓂᒃ.  ᐃᖃᔪᖅᑐᐃᓪᓗᑎᒃ ᑕᒪᑐᒥᖓ, ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ 

ᐊᑐᕆᐊᓚᐅᖅᐸᔾᔪᒃ ᐊᖏᖅᓯᒪᓂᑎᒃ ᐃᓄᐃᑦ ᐅᖃᐅᓯᖏᓐᓂᒃ ᐸᖕᓇᐅᑖᓂ ᑎᑎᖃᖅᓯᒪᔪᖅ 

ᐅᐃᒍᐊᕈᓯᖕᒥᑦ D 2014-2015−ᒧᑦ ᐊᕐᕌᒍᑕᒫᒧᓄᑦ ᐅᓂᒃᑳᓕᐊᖓᓐᓂᑦ.  ᑕᒪᐃᓐᓂᒃ 

ᐊᖏᖅᑕᐅᓚᐅᖅᐳᑦ ᑲᑎᒪᔨᖏᓐᓄᑦ.  ᐃᓚᓕᐅᔾᔭᐅᓂᐊᕐᓗᓂ ᐃᓄᒃᑐᑦ ᐃᑭᐊᖅᑭᕕᖕᒧᑦ 

ᐊᔪᕈᑎᖃᑐᐃᓐᓇᕆᐊᓕᒃ.  ᑕᐃᒪᐃᒻᒪᑦ ᑖᒃᑯᐊ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ 

ᓇᓗᓇᐃᔭᕐᕕᐅᔪᒪᔪᑦ ᐅᖃᐅᓯᖕᓄᑦ ᑲᒥᓯᓇᒧᑦ ᑕᒪᑐᒪ ᒥᒃᓵᓄᑦ ᐱᓇᓱᐊᖕᓂᖏᓐᓂ 

ᐱᔾᔪᑎᒋᔭᖏᓐᓄᓪᓗ ᐃᑭᐊᖅᑭᕕᐊᓄᑦ ᑎᑎᕋᖅᓯᒪᔪᑎᒍᑦ ᖁᓛᓂ. 

 

ᐃᓚᒋᔭᐅᓪᓗᓂ ᑭᒡᒐᖅᑐᐃᔨᐅᓂᖕᒧᑦ ᐱᓕᕆᐊᖏᓐᓂᑦ, ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᓲᖑᕗᑦ ᒐᕙᒪᑐᖃᖅᑯᑦ ᐱᓕᕆᖃᑎᒌᒃᑯᖏᓐᓂᑦ ᓲᕐᓗ ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥᑦ ᑲᓇᑕᒥᑦ ᐆᒪᔪᖕᓂᐊᖅᑎᒃᑯᓐᓂᒡᓗ ᐃᓚᒋᔭᐅᓂᖕᒥᓂᑦ ᖃᐅᔨᒪᑎᑦᑎᓪᓗᑎᒃ 

ᐊᓯᔾᔨᖅᐸᓪᓕᐊᕙᒃᑐᓂᑦ ᒪᓕᒐᓕᕆᓂᖕᓂᑦ ᑕᒪᒃᑯᐊᓗ ᓈᒻᒪᒃᑐᓂᒃ 

ᑐᑭᓯᐅᒪᒐᓗᐊᕆᐊᒃᓴᖏᓐᓂᑦ ᓄᓇᕘᑉ ᐊᕙᑖᓂᑦ.  ᑕᒪᓐᓇ ᐱᓕᕆᐊᖑᐃᓐᓇᖅᑐᖅ. 

 

ᓇᓗᐃᔭᖅᓯᒪᔪᑎᒍᑦ ᑖᒃᑯᐊ ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #1, ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ ᐱᑕᖃᙱᓐᓂᕋᐃᔪᑦ ᑎᑎᖅᑲᒥᑦ ᑐᑭᓯᐅᒪᓂᖕᒧᑦ ᒫᓐᓇᐅᔪᖅ.  ᑭᓯᐊᓂᓕ, 

ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐱᓕᕆᖃᑎᖃᑦᑎᐊᖏᓐᓇᖅᑐᑦ ᐃᑲᔪᖅᑎᒋᓪᓗᓂᔾᔪᒡᓗ ᐊᓯᖏᑦ 

ᓄᓇᕗᒻᒥᑦ ᑎᒥᐅᔪᑦ ᓲᕐᓗ ᓄᓇᕗᒻᒥᑦ ᓴᓇᐅᒐᓕᕆᓂᖕᓄᑦ ᑲᑐᔾᔨᖃᑎᒌᒃᑯᑦ ᓄᓇᕗᒻᒥᑦ 

ᑕᕐᕆᔭᐅᓯᕆᓂᓕᕆᔨᒃᑯᓪᓗ ᐱᕚᓪᓕᖅᑎᓐᓇᓱᐊᖅᖢᓂᔾᔪᒃ ᓴᓇᐅᒐᓕᕆᓃᑦ 

ᐳᓚᕋᖅᑐᓕᕆᔨᒃᑯᓪᓗᑦ ᓄᓇᕗᒻᒥᑦ ᒪᓕᒃᖢᑎᒃ ᒐᕙᒪᒃᑯᑦ ᐱᓇᓱᐊᖅᑕᖏᓐᓂᑦ ᓯᕗᒧᑦ 

ᐊᑉᓗᖅᑕᒃᑯᑦ. 

 



 
 

 
 
 

 
P.O. Box 2410 
Iqaluit, Nunavut  X0A 0H0 

C.P. 2410 
Iqaluit, Nunavut  X0A 0H0 

(867) 975-5075

(867) 975-5016

www.edt.gov.nu.ca 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

Department of Economic Development & Transportation 

Pivalliayuliqiyikkut Ingilrayuliqiyitkullu 

Ministère du Développement économique et des Transports 

 

 

 

 

 

 

ᖃᓄᐃᓕᐅᕈᑕᐅᖁᔭᖅ #10: 

 

ᑖᒃᑯᐊ ᑲᑎᒪᔨᕋᓛᑦ ᓄᓇᕗᑦ ᒐᕙᒪᒃᑯᖏᑦ ᒫᓐᓇ “ᐊᐅᓚᑦᑎᓂᖕᒧᑦ ᖃᐅᔨᓴᖕᓃᑦ” 

ᐱᒋᐊᖅᑕᐅᓯᒪᔪᑦ ᐃᓱᒪᒃᓴᖅᓯᐅᖁᔨᒻᒪᕆᒃᐳᑦ ᐅᖃᐅᔾᔪᐃᔾᔪᑕᐅᓯᒪᔪᑦ ᐳᓚᕋᖅᑐᓕᕆᔨᒃᑯᑦ 

ᐃᓕᖅᑯᓯᓕᕆᓂᖕᓄᓪᓗ ᐱᓕᕆᕝᕕᐅᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐃᓱᒪᒋᔭᐅᓪᓗᑎᒃ ᐃᓚᖏᑦ ᑕᒪᐃᓐᓂᒡᓘᓐᓃᑦ ᐊᐅᓚᓂᐅᔪᑦ ᐊᐅᓚᑕᐅᖕᒪᑕ ᒫᓐᓇ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ, ᑕᒪᓐᓇᓗ ᖃᐅᔨᓴᕈᑎᕕᓂᖅ ᐃᓱᒪᒋᔭᐅᓪᓗᓂ ᑭᓱᑦ  

ᐋᖅᑭᒋᐊᕆᐊᖃᕋᔭᖕᒪᖔᑦ ᑕᒪᐃᓐᓄᑦ ᑎᒥᐅᔪᑦ ᑮᓇᐅᔭᓕᕆᓂᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᖏᓪᓗ. 

 

ᑭᒡᒍᓯᐅᔪᖅ ᖃᓄᐃᓕᐅᕈᑕᐅᖁᔭᒧᑦ #10: 

 

ᓄᓇᕗᑦ ᒐᕙᒪᒃᑯᖏᑦ ᑐᓴᐅᒪᔪᑦ ᑖᒃᑯᐊ ᑲᑎᒪᔨᕋᓛᑦ  ᑐᕌᕋᓱᐊᖅᑕᖏᑦ ᕿᒥᕐᕈᒻᒪᕆᖕᓂᐊᕐᓗᑎᑦ 

ᖃᓄᖅ ᐳᓚᕋᖅᑐᓕᕆᔨᒃᑯᑦ ᑲᒪᒋᔭᐅᖕᒪᖔᖏᑦ ᓄᓇᕗᒻᒥᑦ ᖃᓄᐃᓕᖓᖕᒪᖔᖏᓪᓗ 

ᐱᓕᕆᖃᑎᒌᖕᓂᖏᑦ ᐅᑯᐊ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᓄᓇᕗᑦ ᒐᕙᒪᒃᑯᖏᓪᓗᑦ.  ᒐᕙᒪᒃᑯᑦ 

ᐃᓚᓕᐅᔾᔨᓯᒪᔪᑦ ᕿᒥᕐᕈᓂᖕᓂᑦ ᓴᖅᑭᑕᐅᔪᒪᔪᑦ ᑲᑎᒪᔨᕋᓛᓄᑦ ᑭᖑᓪᓕᖕᒧᑦ ᐱᓕᕆᐊᖑᓂᖓ 

ᐊᐅᓚᑦᑎᓂᖕᒧᑦ ᖃᐅᔨᓴᖕᓂᖕᓂᑦ.  ᑭᓯᐊᓂᓕ, ᑖᒃᑯᐊ ᐱᓕᕆᕝᕕᐅᔪᑦ ᐱᒋᐊᖅᓯᒪᓕᖅᑐᑦ 

ᖃᐅᔨᓴᖕᓂᖕᓂᑦ ᓇᓗᓇᐃᔭᐅᓇᓱᐊᖅᖢᑎᒃ ᐋᖅᑭᒋᐊᕈᑎᒃᓴᓂ ᐊᐅᓚᓐᓂᐅᔪᑦ ᑲᒪᒋᔭᐅᓪᓗ 

ᐃᓱᒪᒋᓪᓗᒋᑦ ᓄᓇᕗᓕᒫᒧᑦ ᐱᓇᓱᐊᖅᑕᑦ ᐱᓕᕆᕝᕕᖕᒧᑦ ᐱᕙᓪᓕᐊᑎᑦᑎᓂᖕᒧᑦ ᐳᓚᕋᖅᑐᓕᕆᓂᖕᒥᑦ 

ᐱᓕᕆᐊᒃᓴᒻᒪᕆᖏᓪᓗ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᐃᓚᒋᔭᐅᓂᖏᑦ ᑲᑐᔾᔨᖃᑎᒌᓄᑦ, 

ᑭᒡᒐᖅᑐᐃᓪᓗᑎᒃ ᐃᓚᒋᔭᐅᔪᑦ ᐱᔪᒪᔭᖏᓐᓂᑦ.  ᐃᓚᖏᑦ ᑲᒪᒋᔭᒃᓴᐃᑦ ᐅᐸᓗᖓᐃᔭᖕᓂᒃᑯᑦ 

ᐱᓕᕆᐊᖑᓪᓚᕆᒋᐊᓖᑦ ᑐᕌᖓᔪᑦ ᓄᓇᕗᓕᒫᒥᑦ ᓲᕐᓗ ᓂᐅᕕᐊᒃᓴᖃᕐᓂᖕᒧᑦ ᖃᐅᔨᓴᖕᓃᑦ 

ᐱᕚᓪᓕᖅᑎᑦᑎᓂᖕᒥᓪᓗ ᓄᓇᕗᒻᒥᑦ ᐳᓚᕋᕐᕕᐅᓗᓂ.  ᐊᒻᒪᓗᑦᑕᐅᖅ, ᐱᔪᒪᓂᖅᓴᐅᕙᓪᓕᐊᓕᖕᒪᑕ  

ᓈᒻᒪᒃᑐᓂᑦ ᑎᑎᖅᑲᓂᑦ ᐃᑲᔫᑕᐅᓂᐊᖅᑐᓂᑦ ᓄᑖᓂᒃ ᐱᒋᐊᖅᑕᐅᓇᓱᐊᖅᑐᓂᑦ ᐅᐸᓗᖓᐃᔭᐅᑎᓂᒡᓗ.  

The ᐃᒪᒃᑯᑦ ᐳᓚᕋᖅᑐᓕᕆᓂᖕᒧᑦ ᐸᖕᓇᐅᑖ, ᐆᒃᑑᑕᐅᓗᓂ, ᐃᓗᓕᖃᖅᑐᖅ ᐱᔭᐅᔭᕆᐊᖃᒻᒪᕆᒃᑐᓂᑦ 

ᐋᖅᑭᑦᑎᐊᖅᓯᒪᔪᓂᑦ ᑎᑎᖅᑲᓂᒃ ᐱᔭᐅᕙᒃᑐᓂᑦ ᐊᐅᓚᑦᑎᔪᓐᓇᖕᓂᖕᓂᓪᓗ.   ᐊᒻᒪᓗᑦᑕᖅᐅ, 

ᐱᕙᓪᓕᐊᑎᑕᐅᓂᖓ ᐳᓚᕋᖅᑐᓕᕆᓂᖅ ᐊᐅᓚᑦᑎᔨᖃᕆᐊᖃᖅᐳᑦ ᐱᓕᕆᔪᓐᓇᖅᓯᔪᓂᑦ 

ᓂᐅᕕᐊᒃᓴᓕᕆᓂᖕᓂᑦ ᐱᓕᕆᐊᖃᕈᓐᓇᖅᖢᑎᒡᓗ ᐳᓚᕋᖅᑐᑦ ᐱᔪᒪᒻᒪᕆᒃᑕᖏᓐᓂᑦ.  ᑕᒪᓐᓇ 

ᐱᒻᒪᕆᐅᔪᖅ ᐱᓕᕆᐊᖑᑦᑎᐊᕈᓐᓇᖅᑐᖅ ᐃᓚᒋᔭᐅᔪᑦ ᑲᑐᔾᔨᖃᑎᒌᒃᑯᖏᑎᒍᑦ, ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᑦ.  ᐃᓱᒪᒋᓇᒋᑦ ᐃᓚᖏᑦ ᐊᐱᖅᑯᑎᐅᔪᑦ ᐃᓚᓕᐅᑎᓯᒪᑐᐃᓐᓇᕆᐊᓖᑦ 

ᐊᐅᓚᑦᑎᓂᖕᒧᑦ ᖃᐅᔨᓴᕈᑎᓂᑦ, ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᐃᓐᓇᖕᓂᐊᖅᑐᑦ ᓄᓇᕗᒻᒥᑦ 

ᐳᓚᕋᖅᑐᓕᕆᔨᒃᑯᓐᓂᑦ ᐅᖃᐅᓯᖃᕐᓗᑎᒃ ᖃᓄᖅ ᐋᖅᑭᑦᑎᐊᕈᓐᓇᖕᒪᖔᖏᑦ ᐊᐅᓚᓐᓂᑎᒃ 

ᑲᒪᒋᔭᒃᓴᖏᓪᓗ ᑐᕌᕋᓱᐊᕐᓗᑎᒃ ᐋᖅᑭᒋᐊᕆᐊᓕᖕᓂᑦ 2016-2017 ᐃᓱᓐᓂᑦ.



 
 
 
 
 
 
 
 
 
 
 
ᑭᒡᒍᓯᐅᔪᑦ ᐅᓂᒃᑳᓕᐊᓄᑦ ᕿᒥᕐᕈᔭᐅᔾᔪᑎᕕᓂᖏᓐᓄᑦ 2013-2014−ᒧᑦ ᐊᕐᕌᒍᑕᒫᑦ ᐅᓂᒃᑳᖏᓐᓂᒃ, 2015-2016−ᐱᓕᕆᐊᒃᓴᓄᑦ 

ᐸᖕᓇᐅᑎᖏᑦ ᓄᓇᕗᒻᒥᑦ ᐳᓚᕋᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᖃᐅᔨᓴᖕᓂᖕᒧᑦ ᒐᕙᒪᒃᑯᑦ ᐊᐅᓚᔾᔪᑎᖏᓐᓄᑦ ᑭᒃᑯᓕᒫᓄᓪᓗ 

ᑮᓇᐅᔭᖏᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

Department of Economic Development & Transportation 

Pivalliayuliqiyikkut Ingilrayuliqiyitkullu 

Ministère du Développement économique et des Transports 

 

 
 Monica Ell-Kanayuk / ᒪᓂᑲ ᐃᐅᓪ-vNJ6 

 

ᑎᑎᖅᑲᖁᑎᒋᔭᐅᔪᑦ 

# ᐊᑎᖓ ᑐᖅᑯᖅᑕᐅᓯᒪᔪᖅ ᐃᒪᓐᓇ ᐊᑎᓕᖕᒥᑦ 

1 2014-2015 ᐱᓕᕆᐊᒃᓴᓄᑦ 

ᐸᖕᓇᐅᑎ 

14-15 business plan.pdf 

2 2014-2015 ᐊᕐᕌᒍᑕᒫᑦ 

ᐅᓂᒃᑳᓕᐊᑦ (ᖃᓪᓗᓈᑎᑐᑦ) 

annual report 1415ARENG.pdf 

 

3 2014-2015 ᐊᕐᕌᒍᑕᒫᑦ 

ᐅᓂᒃᑳᓕᐊᑦ (ᐃᓄᒃᑎᑐᑦ) 

Annual 1415ARINUKITUT.pdf 

 

4 2014-2015 ᑮᓇᐅᔭᓄᑦ ᐅᓂᒃᑳᑦ Nunavut Tourism 2015.pdf 

5 2012-2017 ᐅᐸᓗᖓᐃᔭᐅᑎᓄᑦ 

ᐸᖕᓇᐅᑎ 

Nunavut-Tourism-Strategic-Plan-2012-

2017.pdf 

6 ᑲᑎᒪᔩᑦ 

ᑕᖅᑲᐅᖓᑐᐃᓐᓈᕆᐊᖃᙱᓐᓂᖕᒧᑦ 

ᐊᖏᕈᑖ  

BOD Confidentiality Agreement 

MASTER.pdf 

 

7 ᐱᓕᕆᐊᒃᓴᐃᑦ ᑲᒪᒋᔭᒃᓴᓪᓗ 

ᑲᑎᒪᔨᓄᑦ (ᓯᑎᐱᕆ 2003) 

ROLE AND RESPONSIBILITIES Board.doc 

8 ᑲᑎᒪᔩᑦ ᐊᑐᐊᒐᓄᑦ ᐅᖃᓕᒫᒐᖏᑦ 

(ᐅᑐᐱᕆ 2013) 

NT Board Policy Manual-2013.pdf 

9 ᐃᖅᑲᓇᐃᔭᖅᑎᑦ ᐅᖃᓕᒫᒐᖏᑦ 

(ᔮᓄᐊᕆ 2014) 

Nunavut Tourism Employee Handbook 

January, 2014.pdf 

10 ᐃᓄᐃᑦ ᐃᖅᑲᓇᐃᔭᖕᓂᒃᓴᖏᓐᓄᑦ 

ᐸᖕᓇᐅᑖ 

Nunavut Tourism Inuit Employment 

Plan.docx 

11 2015-2016 Q1 & Q2 

ᓇᓗᓇᐃᔭᖅᓯᒪᔪᑦ ᑮᓇᐅᔭᓕᕆᔾᔪᑏᑦ 

2015-15 Q1-Q2 Core Detailed Ledger.pdf 

12 2014-2015 ᐊᐅᓪᓚᖃᑦᑕᖕᓂᖕᒧᑦ 

ᓇᓗᓇᐃᔭᖅᓯᒪᔪᑦ ᑮᓇᐅᔭᕆᓕᔾᔪᑏᑦ 

2014-15 Board and Staff Travel Detailed 

Ledger.pdf 

 

 


